
Narakottarana Stotram

નરકોત્તારણસ્તોત્રમ્

Document Information

Text title : Narakottarana Stotram

File name : narakottAraNastotram.itx

Category : deities_misc

Location : doc_deities_misc

Proofread by : Aruna Narayanan narayanan.aruna at gmail.com

Latest update : September 29, 2019

Send corrections to : sanskrit@cheerful.com

This text is prepared by volunteers and is to be used for personal study and research. The

file is not to be copied or reposted without permission, for promotion of any website or

individuals or for commercial purpose.

Please help to maintain respect for volunteer spirit.

Please note that proofreading is done using Devanagari version and other language/scripts

are generated using sanscript.

October 3, 2021

sanskritdocuments.org



Narakottarana Stotram

નરકોત્તારણસ્તોત્રમ્

ૐ નારાયણં નમસ્કૃત્ય નરં ચૈવ નરોત્તમમ્ ।
દેવીં  સરસ્વતીં  વ્યાસં તતો જયમુદીરયેત્॥ ૧॥
નારાયણં જગદ્બીજં પુરાણં પુરુષોત્તમમ્ ।
પરિપૃચ્છતિ ધર્માત્મા પાણ્ડુપુત્રો યુધિષ્ઠિરઃ॥ ૨॥
શ્રીયુધિષ્ઠિર ઉવાચ -

કિં  જપન્પુરુષો મુચ્યેદ્યમલોકૈકશાસનાત્ ।
તન્મે કથય તત્ત્વેન ભક્તસ્ય તવ કેશવ॥ ૩॥
શ્રીભગવાનુવાચ -

શ‍ૃણુ રાજન્મહાબાહો ધર્માત્મન્પાણ્ડુનન્દન ।
અહં તે કથયિષ્યામિ નરકોત્તારણં મહત્॥ ૪॥
ઓઙ્કારાત્મન્નમસ્તેઽસ્તુ ઋગ્યજુઃસામરૂપિણે  ।
યજ્ઞાત્મને નમસ્તેઽસ્તુ સર્વશાસ્ત્રાત્મને નમઃ॥ ૫॥
ભૂતભવ્યજગન્નાથ સર્વભૂત જગત્પતે ।
નમસ્તે સર્વલોકેશ મહાપુરુષ પૂર્વજ॥ ૬॥
નમોમત્સ્યાય કૂર્માય મૂલપ્રકૃતયે નમઃ ।
નમો યજ્ઞવરાહાય નરસિંહાય   વૈ નમઃ॥ ૭॥
ત્રિવિક્રમાય રામાય વૈકુણ્ઠાય નરાય ચ ।
નમસ્તેઽશ્વમુખાયાપિ કૂટસ્થાયાક્ષરાય ચ॥ ૮॥
અનન્તાયાચ્યુતાયાપિ જામદગ્ન્યાય વૈ નમઃ ।
મધુકૈટભનાશાય શઙ્કરાય નમોનમઃ॥ ૯॥
રામાય વિશ્વરૂપાય વાસુદેવાય વૈ નમઃ ।
પીતામ્બરાય દેવાય યુગવર્ણાય વૈ નમઃ॥ ૧૦॥

સ્થિત્યુત્પત્તિવિનાશાનાં હેતુરૂપાય વૈ નમઃ ।
બ્રહ્મણે વાયુરૂપાય રુદ્રરૂપાય વૈ નમઃ॥ ૧૧॥
ધનદેશસ્વરૂપાય મોક્ષરૂપાય વૈ નમઃ ।
સોમાય સૂર્યરૂપાય હવિર્ગન્ધાય વૈ નમઃ॥ ૧૨॥
પરમેશ્વરરૂપાય નમઃ શ્રીવત્સધારિણે ।
બિભ્રત્સરસ્વતીં  વક્રે સર્વજ્ઞોઽસિ નમોઽસ્તુ તે॥ ૧૩॥
લક્ષ્મીપ્રિયાય દેવાય હ્યતસીશ્યામરૂપિણે ।
પ્રસીદ મમ દીનસ્ય ભક્તિયુક્તસ્ય માધવ॥ ૧૪॥
રૌરવાન્નરકાદ્ઘોરાત્પાહિ માં ગરુડધ્વજ ।
અસિપત્રવનાત્પાહિશઙ્ખચક્રગદાધર॥ ૧૫॥
કુમ્ભીપાકાન્મહાદેવ પાહિ માં શરણાગતમ્ ।
અવીચેઃ કાલસૂત્રાચ્ચ પાહિ માં દુઃખનાશન॥ ૧૬॥
સૂચ્યાગારાદમ્બરીષાત્પાહિ માં મધુસૂદન ।
અસૃક્કેશાસ્થિવાહિન્યા વૈતરણ્યાશ્ચતુર્ભુજ॥ ૧૭॥
પાહિ માં કર્મસાક્ષી ત્વં શરણાગતવત્સલ ।
ઇક્ષુપીડનકૈર્યન્ત્રૈઃ પીડ્યન્તે યત્ર માનવાઃ॥ ૧૮॥
દેશાત્તસ્માજ્જગન્નાથ પાહિ માં ભક્તવત્સલ ।
તપ્તવાલુકદેશશ્ચ શલ્મલ્યાયામવલ્લિતઃ॥ ૧૯॥
તદ્દેશાત્પુણ્ડરીકાક્ષ પાહિ માં કરુણાનિધે ।
ક્રકચૈર્યત્ર પાટ્યન્તે માનુષા દેવદારુવત્॥ ૨૦॥
તેભ્યોઽપિ રક્ષ માં હંસ શરણાગતવત્સલ ।
સારમેયૈશ્ચ ખાદ્યન્તે યામે વર્ત્મનિ માનવાઃ॥ ૨૧॥
મહાભયાત્પ્રભો તસ્માત્કેશવ ક્લેશનાશન ।
અન્યે ચ નરકા ઘોરા યમલોકે પ્રતિષ્ઠિતાઃ॥ ૨૨॥
તેભ્યોઽપિ રક્ષ માં હંસ નમસ્તેઽસ્તુ સહસ્રશઃ ।
તિર્યગ્યોનિગતસ્યાપિ ભક્તિર્મે તવ કેશવ॥ ૨૩॥
અચલા સ્યાદ્યથા કૃષ્ણ તથા કુરુ વરપ્રદ ।
બહુબાહૂરુપાદસ્ત્વં બહુકર્ણાક્ષિશીર્ષવાન્॥ ૨૪॥

સર્વતો રક્ષ માં હંસ સર્વાત્મન્ સર્વતોમુખ ।
નમસ્તે દેવદેવેશ યથા પાસ્યઽખિલં જગત્॥ ૨૫॥
સ્થિતૌ તથા સમસ્તેભ્યો દોષેભ્યો માં સમુદ્ધર ।
કૃષ્ણાચ્યુત હૃષીકેશ સર્વભૂતેશ કેશવ॥ ૨૬॥
મહાત્મન્ પાહિ માં ભક્તં વાસુદેવ નમોઽસ્તુ તે ।
ઇતિ સ્તવન્નરો રાજન્સદા નારાયણં પ્રભુમ્॥ ૨૭॥
યમલોકં ન પશ્યેચ્ચ નરકં ચ કુતઃ પુનઃ ।
સ્મરન્નપિ સદા મર્ત્યઃ શ‍ૃણ્વન્નપિ યુધિષ્ઠિર॥ ૨૮॥
મહાપાતકજૈર્ઘૌરૈર્મુચ્યતે સર્વકિલ્બિષૈઃ ।
આયુરારોગ્યમૈશ્વર્યં શ્રિયં મેધાં તથા બલમ્॥ ૨૯॥
પ્રાપ્નોતિ ચ પઠેન્નિત્યં તદ્વિષ્ણોઃ પરમં પદમ્ ।
ભયકાન્તારદુર્ગેષુ તથા સંસારસાગરાત્॥ ૩૦॥
સત્યં સન્તરતે મર્ત્યઃ સ્તવસ્યાપ્યનુકીર્તનાત્ ।
અન્તે સાયુજ્યમાપ્નોતિ તદ્વિષ્ણોઃ પરમં પદમ્॥ ૩૧॥
ઇતિ શ્રીનરકોત્તારણસ્તોત્રં સમ્પૂર્ણમ્ ।

